
Dhumravarna Stotram Devamunikritam

தே³வமுநிக்ரு’தம் தூ⁴ம்ரவர்ணஸ்தோத்ரம்

॥ ஶ்ரீக³ணேஶாய நம: ॥
தே³வர்ஷய ஊசு: ।
தூ⁴ம்ரவர்ணாய ஸர்வேப்⁴ய:ஸர்வதா³ய க்ரு’பாலவே ।
க³ணேஶாய பரேஶாய பராத்பராய தே நம: ॥ 34॥
லம்போ³த³ராய விக்⁴நாநாம் பதயே தே நமோ நம: ।
விக்⁴நகர்த்ரே ச தத்³த⁴ர்த்ரே ஹேரம்பா³ய நமோ நம: ॥ 35॥
அநாத³யே விஶேஷேண ஜ்யேஷ்டா²ய ஸர்வபூஜித ।
மநோவாணீவிஹீநாய மநோவாணீமயாய தே ॥ 36॥
நமஸ்தே ப்³ரஹ்மரூபாய ப்³ரஹ்மணே ப்³ரஹ்மதா³யிநே ।
ப்³ரஹ்மணாம் பதயே துப்⁴யம் மந்த்ரநாதா²ய தே நம: ॥ 37॥
மஹோரூபாய தே³வாய தே³வதே³வேஶரூபிணே ।
தே³வேப்⁴யோ வரதா³த்ரே தே மஹோத³ர நமோ நம: ॥ 38॥
ஆதி³பூஜ்யாய ஸர்வேஷாம் மாத்ரே பித்ரே நமோ நம: ।
ஸர்வரூபாய ஸர்வாத்மந் கர்மரூபாய தே நம: ॥ 39॥
ஶூர்பகர்ணாய ஶூராய வீராய பரமாத்மநே ।
சதுர்பு⁴ஜாய தூ⁴ம்ராய கு³ணேஶாய நமோ நம: ॥ 40॥
கர்த்ரே ஹர்த்ரே ச ப⁴ர்த்ரே தே பரஜ்ஞாநஸ்வரூபிணே ।
ஸ்வாதீ⁴நாய மஹாமோஹதா³த்ரே ஹர்த்ரே நமோ நம: ॥ 41॥
யத்ர வேதா³த³ய:ஸ்வாமிந் ஶாந்திம் ப்ராப்தாஶ்ச யோகி³ந: ।
க³ணேஶ தத்ர கே நாத² வயம் தே ஸ்தவநே ப்ரபோ⁴ ॥ 42॥
வர்ணா தூ⁴ம்ராயிதா யத்ராவ்யக்தரூபே பூரா த்வயி ।
தூ⁴ம்ரவர்ண:ஸமாக்²யாதோ வேதே³ஷு வேத³வாதி³பி: ⁴ ॥ 43॥
த⁴ந்யா வயம் மஹாபா⁴க³ த்வத³ங்க்⁴ரியுக³த³ர்ஶநாத் ।
அவ்யக்தோ வ்யக்ததாம் ப்ராப்தோ ப⁴க்தவாத்ஸல்யகாரணாத் ॥ 44॥
ஏவமுக்த்வா ப்ரணேமுஸ்தம் தூ⁴ம்ரவர்ணம் ஸுரர்ஷய: ।
உத்தா²ப்ய தூ⁴ம்ரவர்ணஸ்தாந் ஜகா³த³ மேக⁴நி:ஸ்வந: ॥ 45॥

தே³வமுநிக்ரு’தம் தூ⁴ம்ரவர்ணஸ்தோத்ரம்

(ப²லஶ்ருதி:)
தூ⁴ம்ரவர்ண உவாச ।
ப⁴வத்க்ரு’தமித³ம் ஸ்தோத்ரம் ஸர்வஸித்³தி⁴ப்ரதா³யகம் ।
ப⁴விஷ்யதி மஹாபா⁴கா:³ படே²த ஶ‍்ரு’ண்வதே பரம் ॥ 46॥
புத்ரபௌத்ராதி³கம் தா⁴ந்யம் த⁴நம் லபே⁴ந்நரஸ்ததா² ।
யத்³யதி³ச்ச²தி தத்தத்து ஸப²லம் ஸம்ப⁴விஷ்யதி ॥ 47॥
வராந் வ்ரு’ணுத தே³வேஶா முநயோ மநஸீப்ஸிதாந் ।
தா³ஸ்யாமி தபஸா துஷ்ட:ஸ்தோத்ரேண ப⁴வதாம் பராந் ॥ 48॥
இதி தே³வமுநிக்ரு’தம் தூ⁴ம்ரவர்ணஸ்தோத்ரம் ஸம்பூர்ணம் ॥
- ॥ முத்³க³லபுராணம் அஷ்டம: க²ண்ட:³ । அத்⁴யாய: 4 । 8.4 34-48॥
- .. mudgalapurANaM aShTamaH khaNDaH . adhyAyaH 4 . 8.4 34-48..

